
DAVLAT XARIDININI TASHKIL 
ETISHNING IJTIMOIY-
IQTISODIY AMALIYATI VA UNI 
IQTISODIYOTGA TA’SIRI 

Burxanov G‘ofur Baxodirovich
O‘zbekiston Respublikasi Bank-moliya akademiyasi
“Davlat moliyasi va xalqaro moliya” mutaxassisligi magistranti
ORCID: 0009-0008-9981-857X

Annotatsiya: Maqolada davlat xaridlarini tashkil etishning ijtimoiy-iqtisodiy amaliyati va uni iqtisodiyotga ta’siri yoritilgan. 

Kalit soʻzlar: Budjet, davlat xaridlarini nazorati, xarid sohasidagi vakolatlar, nazorat qiluvchi organlar, davlat xaridi siyosati, 
davlat xaridi tizimini boshqarish.
Abstract: The article examines the socio-economic practice of organizing public procurement and its impact on the 
economy.

Key words: Budget, public procurement control, procurement powers, regulatory bodies, public procurement policy, public 
procurement system management.
Аннотация: В статье рассматривается социально-экономическая практика организации государственных закупок 
и ее влияние на экономику.

Ключевые слова: Бюджет, контроль за государственными закупками, полномочия по закупкам, регулирующие 
органы, политика в области государственных закупок, управление системой государственных закупок.

K I R I S H
Mamlakatimizda amalga oshirilayotgan iqtisodiy islohotlarning yangi bosqichida davlat xaridi tizimini 

boshqarishni isloh etishga katta e’tibor qaratilmoqda. Hukumat tomonidan xarid jarayonlarini shaffofligini 
ta’minlashga qaratilgan, jumladan, xaridni amalga oshirishda tender jarayonlaridan kengroq foydalanish 
yo‘nalishlari bo‘yicha qator hujjatlar qabul qilinmoqda.

Amalga oshirilayotgan islohotlardan ko‘zlangan maqsad, nafaqat, davlat mablaglaridan foydalanishning 
samarali hisob va nazoratini tashkil etish, balki davlat buyurtmachilarining shartnomaviy-huquqiy tartibga rioya 
etish darajasini oshirish, xaridning samarali boshqaruv tizimini shakllantirishdan iboratdir.

Davlat xaridi tizimini boshqarishni isloh. etish kompleks yondoshuvni talab etadi. Islohotlar faqatgina maxsus 
qarorlar qabul qilish va davlat xaridi bo‘yicha vakolatli agentlikni tashkil etish bilan chegaralanib qolmasdan, 
balki turli xil davlat organlari o‘rtasida hamkorlikda harakatni yo‘lga qo‘yish, ular o‘rtasida vakolatlarni taqsimlash, 
tizimda kuchlar nisbatini tengligini ta’minlovchi o‘z-o‘zini boshqarish mexanizmlaiini shakllantirishni talab etadi.

Shunday ekan, respublikamizda davlat xaridi tizimini boshqarishni takomillashtirish, uning yaqin va uzoq 
muddatli strategiyalarini shakllantirish hamda ushbu jarayonlarda kichik biznes subyektlarini ishtirokni ta’minlash, 
iqtisodiy islohotlami amalga oshirishning hozirgi bosqichida dolzarb vazifalardan biri bo‘lib qolmoqda [1].

M A V Z U G A  O I D  A D A B I Y O T L A R  S H A R H I
Jahon miqyosidagi eng mashhur tadqiqotlardan biri-B. Thai va A. Piga ishlaridir. Ular davlat xaridlari 

tizimida shaffoflik va hisobdorlikni oshirishga qaratilgan mexanizmlarni ishlab chiqqan. Ularning tadqiqotlari 
davlat xaridlarida shaffoflik darajasini oshirish, korrupsiyani kamaytirish va resurslardan samarali foydalanishni 

ta’minlash masalalariga qaratilgan. Biroq, ushbu tadqiqotlarning kamchilik tomoni sifatida ularning asosan 
rivojlangan davlatlarda amalga oshirilgan tajribalarni o‘rganganligi va rivojlanayotgan mamlakatlarga 
moslashtirishdagi qiyinchiliklarni qamrab olmagani aytib o‘tiladi [2].

Shuningdek, A. Telgen va V. Harland davlat xaridlari tizimining samaradorligini o‘lchashda indikatorlardan 
foydalanish bo‘yicha tadqiqotlar o‘tkazgan. Ularning ishlari davlat xaridlarining iqtisodiy samaradorligini 
o‘lchashda foydali bo‘lsa-da, ayrim hollarda indikatorlarning subyektivligi va aniqlik darajasining pastligi 
muammo tug‘diradi. Shu bilan birga, Telgen va Harlandning yondashuvlari davlat xaridlari samaradorligini 
oshirish uchun tizimning har bir bosqichida statistik ma’lumotlarga asoslangan indikatorlardan foydalanish 
zarurligini ko‘rsatadi [3].

O‘zbekistonda davlat xaridlari tizimini o‘rganish borasida O‘roqov Uchqunning ilmiy ishlari alohida o‘rin 
tutadi. O‘roqov o‘z maqolalarida O‘zbekistondagi davlat xaridlari tizimini takomillashtirish, xalqaro tajribalarni 
joriy etish va samaradorlikni oshirish masalalariga e’tibor qaratgan. U davlat xaridlari tizimining korrupsiyaga 
qarshi kurashdagi ahamiyati, shaffoflikni oshirishda raqamli texnologiyalardan foydalanish imkoniyatlarini 
yoritgan. Biroq, O‘roqovning tadqiqotlari O‘zbekistondagi iqtisodiy sharoitlarga asosan moslashtirilgan bo‘lib, 
xalqaro miqyosdagi yangi texnologiyalar, masalan, blokcheyn asosida qurilgan xarid tizimlariga kamroq e’tibor 
qaratilgan [4].

Bundan tashqari, davlat xaridlari tizimi samaradorligini baholash bo‘yicha O‘zbekistonda boshqa olimlar 
ham tadqiqot olib bormoqda. Jumladan, J. Karimov va                   T. Akramovlar davlat xaridlari tizimini 
samaradorligini oshirish uchun xorijiy tajribalarni o‘rganish va ulardan milliy tizimda foydalanish yo‘nalishida 
tadqiqot olib borishgan. Ularning ishlari ko‘proq moliyaviy oqimlar, xarid jarayonidagi raqobat muhitini tahlil 
qilish va shaffoflikni oshirishga qaratilgan [5].

T A D Q I Q O T  M E T O D O L O G I YA S I
Tadqiqotda davlat xaridi tizimini tashkil etish, uning modellari, davlat xaridini tashkil etishning xalqaro 

tajribalari o‘rganishlar suratlaridan qo‘llanilgan.

T A H L I L  V A  N A T I J A L A R
O‘zbekiston Respublikasi davlat mustaqilligini qo‘lga kiritgan dastlabki kunlardan boshlab ijtimoiy 

yo‘naltiriligan bozor iqtisodiyoti sari islohotlarni bosqichma-bosqich amalga oshirmoqda. 
Davlat tizimi va boshqaruv sohasidagi islohotlar natijasida xarajatlami boshqarishning yangi huquqiy 

tizimi shakllantirilmoqda. Bu o‘z navbatida, davlat mablag‘larini sarflanishi samaradorligini ta’minlashga, uning 
zamonoviy boshqarav mexanizmlarini amalda tatbiq etishga imkon beradi. 

Xalqaro miqyosda yuzaga kelgan yangi iqtisodiy vaziyat, davlat mablag‘lari hisobidan xarajatlami amalga 
oshirishda hukumatlar oldiga qo‘yilgan vazifalaming muhimligini oshirmoqda. 

Ma’lumki, davlat o‘z vazifalarini bajarish jarayonida bir qator xarajatlar qilishi zarur. Bu xarajatlar, eng avvalo, 
mamlakat iqtisodiyotini rivojlantirish uchun turli tarmoqlarga investitsiya qilishga, aholining turmush darajasini 
ko‘tarishga, hamda ijtimoiy vazifalarai bajarishga qaratilgan, davlatni boshqarish, mudofaani ta’minlash kabi 
aniq maqsadlarga yo‘naltirilgan, rejalashtirilgan xarajatlardan iborat bo‘ladi. Umumdavlat xarajatlari, asosan, 
davlat budjeti va davlatning boshqa markazlashtirilgan fondlari orqali moliyalashtiriladi. 

Davlat budjetining iqtisodiy tushunchasi, umumjamiyat miqyosida markazlashgan, davlat ishtirokida 
to‘plangan va sarflanadigan moliyaviy resurslarni anglatadi. 

Davlat xarajatlarining muhim tarkibiy qismi sifatida davlat xaridi alohida o‘ringa ega. 
Tovar va xizmatlarni xarid etish dunyo rivojlanish amaliyotida muhim o‘rin egallaydi va fondlar hamda 

investitsiyani samarali o‘zlashtirishga yo‘naltirilgan uzluksiz jarayon hisoblanadi. O‘zbek tilidagi “xarid” 
termini (inglizchada, procurement-prokyurment) “sotib olish” ma’nosi bilan bir ma’noda ishlatilib, zamonoviy 
tushunchalarda mahsulotlarni, bajarilgan ishlarni yoki ko‘rsatilgan xizmatlarni ma’lum haq evaziga olish 
demakdir (inglizchada, procurement of goods, works and services). 

Davlat xaridi
- bu davlat ehtiyojlari uchun tovarlar va xizmatlarni qisman yoki to‘liq davlat mablag‘lari evaziga sotib 

olishdir [6]. 
Davlat xaridini boshqarishga tizimli yondoshuv to‘g‘riroq bo‘ladi. Shunday ekan, davlat ehtiyojlari uchun 

xaridni rejalashtirish va amalga oshirish hamda nazorat etish bilan bog‘liq barcha jarayonlar davlat xaridi tizimini 
yuzaga keltiradi. 

Davlat xaridi davlat infratuzilm asini moddiy-moliyaviy ta’minlash uchun amalga oshiriladi. Davlat 
infratuzilmasini umumiy tarzda ikkita yirik tarkibiy qismiga ajratish mumkin: 

- iqtisodiy infratuzilma (transport, maishiy xizmatlar, kundalik iqtisodiy faoliyatni amalga oshirish uchun 
birlamchi bo‘lgan infratuzilmalar); 

- ijtimoiy infratuzilma (maktablar, shifoxonalar, kutubxonalar, yoki boshqacha aytganda, jamiyat kundalik 
hayoti uchun birlamchi infratuzilmalar). Ijtimoiy sohalarga Davlat xaridini amalga oshirish zarurati umumjamiyat 
manfaatlaridan kelib chiqadi. O‘zbekistonda ijtimoiy sohalarga investitsiyalar va davlat xaridi mavjud 
qonuniyme’yoriy aktlar orqali tartibga solinadi. 

Davlat moliyasini boshqarishni isloh etish bo‘yicha amalga oshirilayotgan o‘zgarishlarning tarkibiy qismi 
sifatida, davlat xaridini tashkil etishni tubdan isloh etish, uni tartibga soluvchi huquqiy bazani shakllantirish, 
davlat xarajatlari samaradorligini oshirishning muhim vositasi hisoblanadi. 

Davlat xaridini boshqarish tizimini takomillashtirish uchun quyidagi elementlardan foydalanish samarai 
yo‘nalish hisoblanadi: 

- davlat xaridini boshqarish yuzasidan ilg‘or xorijiy tajribalardan foydalanish; 
- davlat xaridi siyosatini davlatning iqtisodiy siyosati maqsadlariga muvofiqlashtirish; davlat xaridi sohasidagi 

amalga oshirilayotgan siyosatni monitoring va baholashni tatbiq etish. 
Davlat ehtiyojlari uchun xaridni amalga oshirish mexanizmining samarali bo‘lishi, ko‘p jihatdan, davlat 

xaridi uchun qaror qabul qilayotgan davlat xizmatchilarining kvaliflkatsiya darajasi, professional tayyorgarligi va 
haqqoniyligiga bog‘liq. Ko‘pgina davlatlarda davlat xaridi bilan shug‘ullanadigan xodimlarni tayyorlash va ular 
malakasini oshirish bevosita hukumatning zimmasiga yuklatilgan vazifasi hisoblanadi. 

O‘zbekiston Respublikasi hukumati tomonidan yuqoridagi ko‘rsatilagan yo‘nalishlardagi muammolami 
bartamf etishga katta e’tibor qaratilmoqda va davlat xaridini amalga oshirishda ishtirok etuvchi boshqa subyektlar 
ishtirokida, davlat xaridi jarayonining mexanizmlarini hamda uning huquqiy asoslarini takomillashtirish bo‘yicha 
faol ish olib borilmoqda. 

Xususan, davlat xaridi tizimini boshqarish bo‘yicha tizimh yondoshuvga bo‘lgan talab hamda davlat 
xaridining iqtisodiyotning ayrim sohalariga bo‘lgan ta’sir etuvchi mexanizm sifatida foydalanish strategiyalari 
shakillantirilmoqda. 

O‘zbekistonda davlat xaridining hajmi YalMning 11 foizini tashkil etgani holda, uni iqtisodiy o‘sishga ta’sir 
etuvchi muhim omil ekanligini ko‘rsatadi. Davlat xaridi YalMni shakllanishiga to‘g‘ridan-to‘g‘ri ta’sir ko‘rsatadi 
[7]. Bularni inobatga olib davlat xaridini amalga oshirish sohasida olib borilgan oqilona siyosat makroiqtisodiy 
siyosatga jiddiy ta’sir etuvchi instrument sifatida yuzaga chiqadi: 

- davlat xaridini iqtisodiyotning ma’lum sohalarida amalga oshirish orqali, o‘sha sohalar rivojiga va aholi 
bandligi hamda daromadlari darajasiga ijobiy ta’sir etadi; 

- ochiq tenderlami e’lon qilish orqali raqobatni rivojlantirishga ta’sir etadi;
- sotib olinayotgan tovarlarning sifat talabini xalqaio andoza talablarga tenglashtirish orqali, milliy ishlab 

chiqaruvchi korxonalar mahsulot sifatini oshirishga ta’sir etish mumkin;
- kichik biznes vakillari tomonidan ishlab chiqarilayotgan tovar va xizmatlami sotib olishda tanlov jarayonlarini 

joriy etish orqali, kichik biznesni va raqobatni rivojlantirishga ta’sir etish mumkin. 
Yuqorida sanab o‘tilgan holatlar faqatgina mamlakat darajasida davlat xaridini boshqarishning samarli 

mexanizmlari mavjud bo‘lgan sharoitda, ya’ni xaridni rejalashtirish va uning iqtisodiyotga ta’sirini baholash 
orqali erishish mumkin. 

O‘zbekiston hukumati davlat xaridi instrumentidan turli ko‘rinishlarda foydalanib kelmoqda. Masalan, o‘rta 
maxsus ta’lim tizimini islohotlar, nafaqat, o‘quv binolari sonini ortishiga olib keldi, balki respublikada kapital 
qurilish sohasining rivojiga ham katta turtki berdi. 

2000-yillar boshida qurilish kompaniyalari nochor ahvolda bo‘lgan bo‘lishsa, hozir ular qurilish-montaj va 
loyihalarning turli-tumanligi va sifati bo‘yicha xorijiy kompaniyalar bilan raqobat qilishmoqda. 

Shuning bilan bir vaqtda, O‘zbekistonda ishlab chiqarilayotgan qurihsh materiallarining turlari ham 
kengaydi. Kapital qurilish sohasida davlat buyurtmasi aholi bandligini oshirishda ham muhim rol o‘ynadi. Xuddi 
shunday misolni mebel ishlab chiqarish sanoatiga nisbatan ham keltirib o‘tish mumkin [8]. 

O‘zbekiston Respublikasida davlat xaridining subyektlari quyidagilar hisoblanadi: 
Davlat buyurtmachilari: budjet mablag‘larini oluvchilar va budjet hamda budjetdan tashqari fondlar 

mablag‘larini taqsimlovchilar: 
- budjet mablag‘lari oluvchi tashkilotlar; 
- budjetdan tashqari maqsadli fondlarning ijroiy direksiyalari;
- Qoraqolpog‘iston Respublikasi Vazirlar mahkamasi, viloyatlar hokimligi va Toshkent shahar hokimligi 

qoshidagi yagona buyurtmachi xizmati; 
- hukumat kafolati ostida xalqaro grant va qarz olgan hamda ushbu mablag‘lar hisobidan davlat xaridini 

amalga oshirayotgan tashkilotlar; 
- davlat mulki ishtirokida faoliyat yuritayotgan xo‘jalik subyektlari. 

Tashqi nazorat organlari (O‘zbekiston Respublikasi Hisob palatasi); 
Hukumat (O‘zbekiston Respublikasi Vazirlar mahkamasi); 
Davlat va xo‘jalik boshqaruv organlari (nazoratni tashkil etuvchi organlar): 
- Moliya vazirligi; 
- Tashqi iqtisodiy aloqalar, investitsiya va savdo vazirligi; 
- Davarxitekqurilish; 
Tovarlar va xizmatlar yetkazib beruvchilar: tovarlar (xizmatlar, ishlar) yetkazib beruvchi xo‘jalik subyektlari. 
Xaridni tashkil etish jarayoniga kо‘maklashuvchi tashkilotlar: 
- xizmat ko‘rsatuvchi banklar; 
- transport-ekspeditorlik kompaniyalari; 
- maslahat va ekspertiza hamda boshqa tashkilotlar; 
- mavjud qonunchilik asosida ekspert baholash xizmatini amalga oshiruvchi boshqa tashkilotlar.
Davlat xaridining predmeti, davlat ehtiyojlari uchun xarid qilinadigan tovarlar, bajariladigan ishlar va 

xizmatlar hisoblanadi. 
Evropa mamlakatlarida davlat xaridini tovarlar, ishlar va xizmatlarga ajratish bo‘yicha YuNSITRAL [9] 

tomonidan taklif etilgan tasniflashga asosan:
Tovarlarga - xomashyo, buyum, uskunalar, qattiq, suyuq va gaz holatdagi predmetlar, elektr energiyasi, 

shuningdek, tovarlarni yetkazib berish bo‘yicha xizmatlar qiymati (agar u tovarning bahosidan yuqori bo‘lmasa) 
kiritiladi.

Ishlar deganda-qurilish, ta’mirlash, binoni, inshoot va obyektlarni buzish yoki ta’mirlash bilan bog‘liq 
faoliyat turlari, shuningdek, guruntlarni qazish, yangidan qurish, jihozlash, montaj uchun qurilish maydonlarini 
tayyorlash va boshqa qurilish ishlari masalan, geodeziya va burg‘alash bo‘yicha ishlar, aero va sun’iy yo‘ldosh 
orqali suratga olish, seysmik tadqiqotlar o‘tkazish (agar ushbu xizmatlar bahosi asosiy ish bahosidan yuqori 
bo‘lmasa) tushuniladi. 

Xizmatlarga esa-tovar va ishlarga taalluqli bo‘lmagan barcha xarid predmeti tushuniladi. 
Xaridning turli kategoriyalari bo‘yicha xaridni qonuniy tartibga solish (g‘olibni aniqlashda tender shartlari va 

usullaridan foydalanish) turlicha bo‘ladi 
Ijtimoiy xizmatlar ko‘rsatish sohasida raqobatning kuchayishi, davlat mablag‘laridan oqilona foydalanish 

zaruratining dolzarbligi va xarid jarayonlarini boshqarish sohasida innovasion usullarning yuzaga chiqishi bilan, 
davlat xaridi tizimini boshqarish har bir mamlakat hukumatlari oldida muhim masala bo‘lib qolmoqda.

X U L O S A  V A  T A K L I F L A R
Davlat xaridlari tizimi O‘zbekistonda iqtisodiy barqarorlik va mahalliy ishlab chiqaruvchilarni qo‘llab- 

quvvatlashga qaratilgan muhim sohalardan biridir. Mamlakatda ushbu tizimni takomillashtirish bo‘yicha qator 
islohotlar olib borilmoqda biroq xalqaro amaliyotdan o‘rganilishi kerak bo‘lgan bir qancha jihatlar mavjud. Davlat 
xaridlarida shaffoflikni oshirish va raqobatni kuchaytirish, korrupsiyaga qarshi kurash mexanizmlarini joriy etish, 
tadbirkorlarni faolroq jalb qilish maqsadida turli chora-tadbirlar amalga oshirish zarur. 

O‘zbekiston davlat xaridlari tizimini xalqaro standartlarga moslashtirish uchun doimiy yangilanish va xorijiy 
tajribalarni hisobga olish zarur. Bu nafaqat iqtisodiy samaradorlikni oshirishga, balki davlat xaridlari jarayonining 
ochiqligini ta’minlash va korrupsiyaga qarshi samarali kurash mexanizmlarini joriy qilishga yordam beradi.

